
Seksyon 32: Akò Renonsyasyon 
Renonsyasyon Moun k ap Fè 

Reklamasyon an

Non Moun k ap Fè Reklamasyon an (an lèt detache) Nimewo Dosye WCB a (yo)

Adrès Aktyèl Moun k ap fè Reklamasyon an

Apre li fin revize epi siyen dènye akò renonsyasyon Seksyon 32 a, moun k ap fè reklamasyon an dwe ranpli dokiman sa a. Pou 
akselere trètman akò a, yo dwe voye dokiman sa a pa imèl bay inite Reklamasyon Konsèy la nan (wcbclaimsfiling@wcb.ny.gov) 
oswa pa lapòs nan adrès postal santralize Konsèy la (PO Box 5205, Binghamton, NY 13902-5205) ansanm ak Akò Renonsyasyon 
Seksyon 32 (Fòm C-32). Gade pi ba a pou jwenn plis enfòmasyon sou pwosesis rezolisyon akò renonsyasyon Seksyon 32 a.

Remak: W ap renonse a dwa w pou benefisye konpansasyon pou aksidan nan travay alavni. Li enpòtan pou w revize epi 
konprann enfòmasyon ki anba yo.

1.	Revizyon ak Apwobasyon: Konsèy la pral revize akò renonsyasyon Seksyon 32 a epi detèmine si yo ka apwouve li san yon 
odyans. Si Konsèy la detèmine yo ka apwouve akò a san yo pa fè yon odyans, y ap voye yon Pwopozisyon Desizyon bay tout pati 
yo pa lapòs pou fè yo konnen dat yo konsidere yo te soumèt akò a bay Konsèy la, ak dat kote, si okenn pati pa fè retrè nan akò a, 
apwobasyon akò a vin definitif. Si Konsèy la detèmine yon odyans nesesè anvan apwobasyon akò a, tout pati yo pral resevwa yon 
avi sou lè, dat, ak kote odyans lan ap fèt. Y ap konsidere yo te soumèt akò a nan dat odyans lan. Apre odyans lan, si okenn pati pa 
fè retrè nan akò a, pati yo pral resevwa yon Avi Desizyon ki endike Konsèy la te apwouve akò a.

2.	Dwa pou w Retire Tèt Ou: Tout pati nan akò a gen dis (10) jou sivil apati dat yo konsidere yo te soumèt akò renosyasyon Seksyon 
32 a bay Konsèy la pou yo retire tèt yo nan akò a.

3.	Chèk Règleman: Konpayi asirans lan gen dis (10) jou sivil apati dat apwobasyon akò a vin definitif pou voye chèk règleman an ba 
ou, sof si yon pati soumèt yon avi retrè alekri.

4.	Sanksyon: Si konpayi asirans lan pa voye (tenb lapòs) chèk règleman an nan dis (10) jou sivil apati dat apwobasyon akò a vin 
definitif, ou ka mande pou Konsèy la enpoze yon sanksyon kont konpayi asirans lan.

5.	Definitif ak Enkontestab: Tanpri sonje yon fwa peryòd retrè dis (10) jou apati dat yo jije yo te soumèt akò a pase, epi Konsèy la 
te apwouve akò a, akò a ap definitif ak enkontestab pou pati enterese yo.

6.	Modifikasyon: Apre Konsèy la fin pibliye yon Avi Desizyon ki apwouve akò renonsyasyon Seksyon 32 a, akò renonsyasyon an ka 
modifye sèlman dapre akò tout pati ki enterese yo ak apwobasyon Konsèy la.

7.	Medikal: Sòf si akò a prevwa avantaj medikal alavni, tout depans medikal alavni ki gen rapò ak reklamasyon w lan ap sou 
responsablite w.

8.	Kominikasyon ak Konsèy la: Tout kominikasyon ak Konsèy la dwe refere ak Nimewo Dosye WCB ou a.

9.	Medicare Set-Aside: Si ou renonse a dwa w pou tretman medikal kontinyèl dapre yon akò renonsyasyon Seksyon 32 a, ou dwe 
pran an kont enterè Medicare yo. Si w pa fè sa, sa ka mete an danje dwa w alavni pou jwenn avantaj Medicare pou tretman aksidan 
nan travay ou. Lè sa nesesè, mizanplas yon dispozisyon Medicare Set-Aside ka pran an kont enterè Medicare yo nan akò règleman 
reklamasyon aksidan travay la. Yon Medicare Set-Aside se yon pati nan règleman jeneral la yo jije ki ase pou kouvri depans tretman 
medikal ki gen rapò ak kòz aksidan an alavni. Sant pou sèvis Medicare ak Medicaid (CMS) te devlope ak difize direktiv konsènan 
nesesite yon Medicare Set-Aside, ansanm ak kalkil ak administrasyon yon Medicare Set-Aside pou aksidan nan travay.

Mwen, 	 , konprann m ap regle tout reklamasyon ak reklamasyon potansyèl yo adrese nan akò 
renonsyasyon Seksyon 32 yo pwopoze a ant mwen menm ak konpayi asirans lan ak/oswa anplwayè a, e yon fwa Konsèy la apwouve 
akò a epi yon peryòd atant (10) jou fin pase, Konsèy la, mwen menm, anplwayè a, konpayi asirans la oswa nenpòt lòt pati ki enterese 
a pa ka relouvri reklamasyon an (yo).

Tanpri reponn tout kesyon ki anba yo. Ou dwe koche Wi oswa Non pou chak kesyon.
1.	 Èske w konprann nenpòt ki pati nan akò renonsyasyon Seksyon 32 a ka retire tèt yo nan akò a anvan apwobasyon 

an vin definitif? Sa vle di nenpòt pati ki vle retire tèt yo dwe fè sa alekri. Konsèy la DWE resevwa avi alekri pou retrè 
a nan (10) jou sivil apati dat yo konsidere yo te soumèt akò a bay Konsèy la. (Si Non, eksplike anba a.)

2.	 Èske w konprann si Konsèy la pa resevwa okenn avi alekri pou retrè nan akò renonsyasyon Seksyon 32 a, nan 
(10) jou sivil apati dat yo konsidere yo te soumèt akò a bay Konsèy la, akò a obligatwa pou tout pati yo epi li pa ka 
sibi kontestasyon? Sa vle di yon fwa apwobasyon akò a vin definitif, pati yo ki nan akò a pa gendwa fè objeksyon 
kont okenn nan kondisyon akò a, epi Konsèy la p ap fè lòt revizyon. (Si Non, eksplike anba a.)

3.	 Èske w konprann yon fwa apwobasyon akò renonsyasyon Seksyon 32 a vin definitif, akò a kapab sèlman modifye 
sou yon demann alekri tout pati ki enterese yo siyen ak apwobasyon Konsèy la? Sa vle di yo ka fè chanjman nan 
akò a, apre apwobasyon an vin definitif, sèlman si tout pati ki enterese yo dakò epi siyen yon demann alekri, epi 
Konsèy la apwouve demann lan. (Si Non, eksplike anba a.)

4.	 Èske w konprann ou pa oblije regle reklamasyon w lan? (Si Non, eksplike anba a.)

5.	 Èske w konprann lè w regle reklamasyon w lan ak yon akò renonsyasyon Seksyon 32 a, sof si akò a prevwa 
avantaj medikal alavni, tout depans medikal alavni ki gen rapò ak dosye w la ap sou responsablite w? Sa vle di,  
pa egzanp, si kondisyon ou a vin pi mal oswa ou bezwen chiriji alavni, konpayi asirans lan p ap otorize oswa 
peye pou okenn lòt tretman, medikaman, oswa chiriji. (Si Non, eksplike anba a.)

6.	 Si w ap resevwa pèman chak semèn kounye a, èske w konnen ki lè pèman w lan ap sispann?  
(Si Non, eksplike anba a.)

7.	 Èske w konprann yon fwa apwobasyon akò renonsyasyon Seksyon 32 a vin definitif, yo pa ka relouvri dosye w la 
pou trete yon pwoblèm akò a te rezoud deja? (Si Non, eksplike anba a.)

8.	 Èske ou dakò ak montan règleman an epi ou konprann yo pwopoze l kòm yon règleman final pou rezoud pwoblèm 
sa yo nan ka w la? (Si Non, eksplike anba a.)

9.	 Èske w konprann yo pral dedwi tout sezi pou pansyon alimantè pou timoun ki poko peye nan règleman ou a epi yo 
pral peye totalite a jiska montan akò renonsyasyon Seksyon 32 a? (Si Non, eksplike anba a.)

10.	 Èske w konprann yon fwa apwobasyon akò renonsyasyon Seksyon 32 a vin definitif, konpayi asirans lan gen 
(10) jou sivil (si okenn pati pa fè retrè nan akò a) pou voye chèk règleman an? Sa vle di si yo pa voye chèk ou a 
(avèk tenb postal) nan oswa anvan (10yèm) jou a, apre apwobasyon pou akò a vin definitif, ou ka mande Konsèy 
la enpoze yon sansksyon kont konpayi asirans lan. Si (10yèm) jou a se yon samdi, dimanch, oswa jou ferye, 
konpayi asirans lan gen jiska pwochen jou ouvrab la pou voye chèk ou a. (Si Non, eksplike anba a.)

11.	 Èske ou te fè yon pwomès, oswa èske yo te fè ou yon pwomès, ki pa nan akò renonsyasyon Seksyon 32 sa a? 
(Si se Wi, eksplike anba a.)

12.	 Èske w te gade videyo obligatwa a: "Regle Reklamasyon w lan avèk yon Akò Renonsyasyon Seksyon 32”? 
Videyo a pèmèt ou konprann yon akò renonsyasyon daprè Seksyon 32 a ak enplikasyon li yo. Ou gendwa 
gade videyo "Regle Reklamasyon Ou" a nan lyen sa a: www.wcb.ny.gov/Section32 (Si Non, eksplike anba a.)

Mwen afime 	  nan jou 	 , 20 	 , anba sanksyon fo temwayaj dapre lwa Nouyòk 
yo, ki ka gen ladan yon amann oswa prizon, sa ki pi wo yo se laverite, epi mwen konprann dokiman sa a ka depoze nan kad yon 
aksyon oswa pwosedi nan yon tribinal.

Siyati Moun k ap Fè Reklamasyon an Dat

Mwen sètifye atravè dokiman sa a:
1.	 Mwen reprezante moun k ap fè reklamasyon an.

2.	 Anvan siyati akò renonsyasyon (akò) Seksyon 32 Lwa sou Konpansasyon Aksidan nan Travay (WCL) la, yo te pran an kont enterè 
Medicare ki gen rapò ak sèvis medikal alavni, epi si akò a ta dwe gen ladan yon konpansasyon travayè Medicare Set-Aside pou 
aksidan nan travay. Mwen te diskite ak kliyan mwen an sou nesesite pou l pran an kont enterè Medicare yo.

3.	 Mwen te byen revize akò kliyan mwen an te siyen an epi yo te soumèt bay konsèy la pou apwobasyon, epi mwen te eksplike tout 
aspè nan akò a bay kliyan mwen an, ki enkli enpak akò a pral genyen sou dwa kliyan mwen an a lòt tretman medikal ki gen rapò 
ak aksidan an, si yo apwouve l.

4.	 Mwen te bay kliyan mwen an opòtinite pou poze kesyon konsènan akò a, epi mwen te reponn kesyon sa yo nan mezi mwen te kapab.

5.	 Mwen te enfòme kliyan mwen an sou montan frè mwen gen entansyon mande pou pati akò a ki gen rapò ak konpansasyon an, 
epi mwen te eksplike kliyan mwen ke frè a baze sou tablo frè ki etabli nan Seksyon 24(2)(f) WCL la.

6.	 Nan mezi mwen te kapab, mwen te verifye epi detèmine kliyan mwen an konprann konplètman kondisyon ki nan akò a, enpak akò 
a pral genyen sou li si yo apwouve l, e kliyan mwen an te konkli akò a ak pwòp volonte l.

7.	 Pa gen okenn pwoblèm annatant nan reklamasyon sa a/sa yo ke yo pa t rezoud konplètman dapre kondisyon ki nan akò sa a, 
eksepte pwoblèm yo kite ouvri yon fason ki klè nan akò a.

8.	 Nan mezi mwen te kapab, mwen te verifye e detèmine adrès kliyan mwen an ki nan premye paj dokiman sa a, se adrès aktyèl 
moun k ap fè reklamasyon an, epi yo ta dwe voye chèk règleman an nan adrès sa a, sof si moun k ap fè reklamasyon an te chwazi 
pou l resevwa lajan règleman an sou fòm depo dirèk, nan ka sa a, li pral ranpli Fòm Otorizasyon Depo Dirèk (Fòm DD-1).

Siyati Avoka a Non Avoka a an Lèt Detache Dat

